
18 korrik 2007 

 
13 Grante të KVKTNj u Jepen OJQ-ve në Shqipëri nën Fazën 4  

për Zgjerimin dhe Përmirësimin 
 

e Përpjekjes për të Luftuar Trafikimin Njerëzor në Vend 
 
Një total prej 36,640,857 LEKË (USD 407,120) iu është dhënë në formë granti 13 OJF-ve 
lokale në Shqipëri në fazën e katërt të programit të granteve të KVKTNj. Ndërmjet muajve 
prill 2007 dhe gusht 2008, këto fonde të USAID do të mbështesin një larmi të gjerë nismash 
antitrafik në komunitet lokale në 11 nga 12 qarqet e Shqipërisë. Veprimtaritë mbulojnë 
programe për rritjen e ndërgjegjësimit, shërbime parandalimi për gra e fëmijë të cënuar nga 
trafikimi, asistencë dhe shërbime riintegruese për fëmijët dhe gratë që janë viktima të krimit 
të trafikimit, si dhe trainime për trainues dhe përpjekje të tjera për rritje kapacitetesh për të 
përmirësuar përpjekjet lokale që kontribuojnë në përpjekjen kombëtare për të luftuar 
trafikimin njerëzor.  
 
Mbi 60% e fondeve do të përdoren për parandalimin, rritjen e ndërgjegjësimit dhe zhvillimin e 
kapaciteteve. Përshkrime të shkurtra lidhur me secilin nga këto projekte mund të gjenden në 
faqet në vijim. 
 
Këto grante të KVKTNj ngrihen mbi përvojën dhe njohuritë e OJQ-ve që kanë qenë partnerë 
aktivë si zbatues të programit të granteve dhe në forume koordinuese të KVKTNj, të tilla si: 
Grupet Rajonale Bashkëpunuese, Konferencat Vjetore dhe grupet teknike të punës. Gjatë 
vitit të fundit, përfaqësuesit e këtyre OJQ-ve janë takuar bashkë shpeshherë për t’u 
konsultuar me njëri-tjetrin lidhur me zhvillimin e projekteve të tyre dhe për të identifikuar 
mënyra me anë të cilave programet e tyre mund të bashkëpunojnë për të maksimizuar 
përdorimin e burimeve të granteve dhe për të përmirësuar cilësinë e të gjitha përpjekjeve të 
tyre antitrafik. KVKTNj do të vazhdojë t’i lehtësojë diskutime dhe bashkëpunim të tillë teknik 
gjatë të gjithë jetës së programit të granteve të KVKTNj. 
 
Sfond Informues 
 
Duke u bazuar në suksesin e programit KVKTNj të arritur gjatë tre viteve të para të 
kontratës, akoma mbetet punë për t’u bërë në fushën antitrafik, me qëllim që të 
konsolidohen arritjet dhe puna drejt një mase qëndrueshmërie programore që bazohet në 
këto marrëdhënie dhe rrit kapacitetin lokal të grupeve të interesuara për trajtimin e trafikimit 
në komunitetet e tyre. USAID ka bërë një shtyrje tre-vjeçare të kontratës me Creative 
Associates International për të vazhduar punën e programit KVKTNj deri në shtator 2009. 
KVKTNj do të vazhdojë të ofrojë koordinim dhe mbështetje teknike në antitrafikim në nivel 
kombëtar e rajonal për të plotësuar veprimtaritë ekzistuese të zhvilluara në sector nga një 
larmi OJQ-sh dhe agjensish të Qeverisë së Shqipërisë..  

 
Një total prej US$ 700,000 iu është shtuar programit të granteve të KVKTNj për disbursim 
gjatë viteve 2007 deri 2009. Gjashtëdhjetë përqind e këtij fondi është kontraktuar në këtë 
fazë të katërt të programit të granteve. Pjesa e mbetur prej 40% do të jepet në vitin 2008.

Faza 4 e Grantmarrësve të KVKTNj 
 
Titulli i Projektit:  Duke siguruar dhe duke e bërë të qëndrueshme asistencën 

riintegruese për ish-viktimat shqiptarë të trafikimit  
Zona e mbuluar: I gjithë vendi 
Kohëzgjatja:   1 prill 2007 deri 31 mars 2008 
OJQ:    Të Ndryshën dhe të Barabartë (D&E) 
 

Pas sigurimit të mbështetjes së parë, që e mundësoi “Të Ndryshëm dhe të Barabartë” të 
bëhej OJQ e pavarur dhe e menazhuar lokalisht në fillim të vitit 2005, programi KVKTNj 
po vazhdon ta mbështesë D&E të sigurojë shërbime strehimi e riintegrimi, të 
standartizuara e të qëndrueshme, për viktimat shqiptare të trafikimit dhe të kontribuojë në 
zbatimin e plotë të Strategjisë Kombëtare Kundër Trafikimit në Shqipëri. Duke i shërbyer 
një rrethi të gjerë femrash shqiptare viktima të trafikimit, duke përfshirë nëna të vetme 
dhe fëmijët e tyre, D&E i jep mundësinë këtyre grave e vajzave të marrin veten nga 
abuzimet e rënda që kanë vuajtur dhe të sigurojnë të ardhme më të lumtur e më të 
shëndetshme.  Përveç akomodimit në strehëz, shërbimet përfshijnë: ndihmë mjekësore, 
ligjore e psikologjike; arsim bazë e të vazhdueshëm; formim profesional; dhe sigurim 
punësimi. Ky projekt bashkëfinancohet nga KVKTNj dhe Unicef. 

 
 
Titulli i Projektit: Strehëz akomoduese, rehabilituese e riintegruese për vajzat dhe gratë 

e trafikuara, të dhunuara e klandestine, si dhe për ato në rrezik 
trafikimi njerëzor  

Zona e mbuluar: I gjithë vendi 
Kohëzgjatja:   1 maj 2007 deri 31 mars 2008 
OJQ:   Qendra Psiko-Sociale “Vatra” 
 

“VATRA” siguron akomodim dhe mbështetje për gratë dhe vajzat në rrezik, klandestine të 
cënuara dhe të trafikuara për një priudhe mesatare nga gjashtë muaj deri në një vit e 
gjysëm. Strehëza siguron një mjedis të sigurt e miqësor, ku gratë dhe vajzat kanë 
mundësinë të rimarrin veten nga traumat dhe të rikthehen në jetën normale. Stafi i 
strehëzës punon me çdo përfituese për zhvillimin e një programi individual shërbimesh e 
aktivitetesh për të maksimizuar suksesin e riintegrimit të tyre afat-gjatë në shtëpi, familje 
e komunitet. Shërbimet e disponueshme përfshijnë: akomodim; këshillim psiko-emocional 
individual, në grup dhe me familjen; ndihmë ligjore; asistencë mjekësore; formim 
profesional e punësim; si dhe ndërmjetësim me familjen. Procesi riintegrues, nganjëherë, 
çohet më tej përmes banimit tranzitor në apartamente me qera, ku përfitueset jetojnë me 
mbështetjen e stafit të “VATRËS”. Ky projekt bashkëfinancohet nga KVKTNj dhe Kvinna 
til Kvinna, Norwegian Church Aid, dhe Sigrid Rausing Trust nga Britania. 
 

 
Titulli i Projektit: Rehabilitim dhe integrim social pim dhe integrim social për të miturit, 

që kanë përjetuar trafikimin dhe parandalim i këtij fenomeni përmes 
ofrimit të shërbimeve sociale në Prefekturën e Elbasanit  

Zona e mbuluar: I gjithë vendi 
Kohëzgjatja:   1 maj 2007 deri 30 prill 2008 
OJQ:   Tjetër Vizion 

 
Nëpërmjet këtij projekti, “Tjetër Vizion” do t’i vazhdojë e do t’i zgjerojë shërbimet 
riaftësuese dhe integrimin social të minorenëve që kanë qenë trafikuar ose janë në rrezik. 
Asistenca parandaluese e rritur për fëmijët në rrezik dhe familjet e tyre, do të sigurohet 
në bashkëpunim me Zyrën e Shërbimeve Sociale në Prefekturën e Elbasanit. 
Veprimtaritë e projektit do të përfshijnë: mbikqyrje e stafit dhe zhvillim profesional për 
punonjësit e shërbimeve sociale që punojnë me të mitur në rrezik e të trafikuar; një 

strehëz rezidenciale komunitare për të miturit në rrezik e të trafikuar; dhe përforcim i 
koordinimit për veprime të përbashkëta antitrafik në nivel vendor e qendror, për të rritur 
mbështetjen sociale për viktimat e trafikimit. Ky projekt bashkëfinacohet nga KVKTNj dhe 
CEFA. 

 
Titulli i Projektit: Pritja dhe lehtësimi i viktimave të trafikimit në qendrën pritëse “Jetë 

dhe Shpresë” në Gjirokastër  
Zona e mbuluar: I gjithë vendi 
Kohëzgjatja:   1 korrik 2007 deri 29 shkurt 2008 
OJQ:   Qendra Komunitare - Gjirokastër 

 
Ky projekt bazohet mbi investimin e mëparshëm të programit KVKTNj që e mundësoi 
Qendrën Komunitare – Gjirokastër të ngrinte strehëzën tranzitore “Jetë dhe Shpresë”, në 
tetor 2005. Strehëza siguron shërbime parësore mbështetëse për viktima të dyshuara të 
trafikimit, kryesisht të kthyera nga Greqia nga pikat kufitare të Kakavijes dhe Tre Urat. Ky 
program zbatohet në bashkëpunim të ngushtë me policinë lokale dhe institucionet e tjera 
qeverisëse, si dhe me strehëzat e tjera dhe agjensitë e shërbimeve sociale, qeveritare e 
jo-qeveritare, nëpër të gjithë Shqipërinë. Ky projekt bashkëfinancohet nga KVKTNj, Swiss 
Development Cooperation dhe me kontributet e kominutetit të biznesit në Gjirokastër. 

 
 
Titulli i Projektit: Fuqizimi i grave dhe fëmijëve romë e egjiptas të Ballkanit përmes 

edukimit të tyre kundër trafikimit , si dhe pajisjes së tyre me zotësi për 
punë në rrethinat e Tiranës.  

Zona e mbuluar: Tirana 
Kohëzgjatja:   1 korrik 2007 deri 31 mars 2008 
OJQ:   Shoqata Kristiane e Grave të Reja (YWCA) Shqipëri  
 

Duke u bazuar në përvojën e programit të mbështetur më parë nga KVKTNj, ky projekt 
vazhdon punën edukuese antitrafik të YWCA Shqipëri me gratë, fëmijët dhe burrat nga 
komunitet rome e egjiptiane të Ballkanit në Tiranë. Veprimtaritë për rritjen e 
ndërgjegjësimit antitrafik për gratë dhe fëmijët e tyre, do të mbahen në qendrën e YWCA. 
Përmëtepër, shërbime parandaluese do të ofrohen përmes kurseve të formimit 
profesional, që i pajisin me zotësi vajzat adoleshente dhe gratë për të pakësuar 
cënueshmërinë e tyre përmes përmirësimit të statusit të tyre ekonomik. Programi 
bashkëfinancohet nga KVKTNj dhe YWCA Shqipëri. 
 
 

Titulli i Projektit: Program parandalimi i trafikimit në zunat rurale të Milotit dhe Fushë-
Krujës  

Zonat e mbuluara: Milot dhe Fushë-Krujë 
Kohëzgjatja:   20 qershor 2007 deri 20 shkurt 2008 
OJQ:   Instituti i Politikave të Aplikuara Gjnore  
 

Në vitin 2005, KVKTNj e mbështeti IPAG të zbatonte një program të ri e inovator të 
punës ndërgjegjësuese shtëpi-më-shtëpi në disa zona rurale të cënuara në Shqipëri. Me 
fondet e reja nga KVKTNJ, IPAG do t’i përdorë këto teknika të suksesshme për të 
edukuar vajza e gra të reja të rrezikuara në zonat rurale të Milotit e të Fushë-Krujës, për 
të mbrojtur veten nga trafikimi dhe shfrytëzimi seksual.   Veprimtaritë e projektit do të 
përfshijnë: fushata informuese shtëpi-më-shtëpi, fushata ndërgjegjësuese në shkoll, si 
dhe zhvillimin e rrjeteve lokale antitrafik për të ndihmuar në qëndrueshmërinë dhe 
zgjerimin e kapaciteteve komunitare në luftimin e trafikimit të grave dhe fëmijëve. 
Programi bashkëfinancohet nga KVKTNj dhe IPAG. 

Titulli i Projektit:  Duke forcuar rrjetet e komunikimit për parandalimin e trafikimit dhe për 
punësimin e grave dhe vajzave në prefekturën e Beratit.  

Zona e mbuluar: Berat 
Kohëzgjatja:   1 korrik 2007 deri 31 mars 2008 
OJQ:   Për Mbrojtjen e Grave Urbane e Rurale të Beratit 
 

Në vitin 2005 e 2006, KVKTNj mbështeti këtë organizatë grash për të zhvilluar veprimatri 
ndërgjegjësuese në komunitet e shkolla në Berat, Kuçovë dhe komunat përreth. Ky 
projekt do t’i vazhdojë e zgjerojë këto veprimtari të suksesshme, veçanërisht duke e 
lidhur rritjen e ndërgjegjësimit për gra e vajza me trainimet profesionale dhe sigurimin e 
vendeve të punës. Po kështu, stafi i OJQ-së do të bashkëpunojë me Komitetin Rajonal 
Antitrafik për të forcuar komunikimin mes strukturave qeverisëse, komunitetit, shoqërisë 
civile dhe biznesit, për të përkrahur programe ndërgjegjësuese e parandaluese të 
qëndrueshme në komunitet, për të ulur cënueshmërinë e grave dhe vajzave në rrezik të 
lartë trafikimi në prefekturën e Beratit. Programi bashkëfinancohet nga KVKTNj dhe “Në 
Mbrojtje të Grave Urbane e Rurale të Beratit”.  
 
 

Titulli i Projektit:  Duke Vazhduar Bashkë  
Zona e mbuluar: Fieri 
Kohëzgjatja:   1 gusht 2007 deri 31 maj 2008 
NGO:   Qendra Sociale “Murialdo” 
 

Ky grant i dytë nga KVKTNj për “Murialdon” do ta ndihmojë të zgjerojë shërbimet për 
gratë dhe fëmijët e cënuar në zonën e Fierit. Synimi është distancimi i tyre nga rreziqet e 
trafikimit, shfrytëzimit dhe keqtrajtimi, duke i kombinuar programet formuese profesionale 
me aktivitetet kulturore e sportive.  Ky kombinim ndërhyrjesh është zhvilluar përgjatë më 
shumë se 10 viteve përvoje e Qendrës në shërbim të komuniteve të cënuara, përmes 
arsimit formal, veprimtarive sportive dhe këshillimit të dhënë fëmijëve dhe familjeve të 
tyre. Granti i KVKTNj do të forcojë qendrën e formimit profesional të “Murialdos”, ku 
adoleshentët dhe të rinj të rritur marrin zotësi që i mundësojnë të gjejnë punë në 
komunitetin pranë.  Gjatë projektit, gjithashtu “Murialdo” do të theksojë koordinimin e 
edukimit për punë me shkollat dhe institucionet e tjera në Fier, për të rritur kapacitetin e 
institucioneve arsimore në Fier për zhvillimin e ndërgjegjësimit antitrafik, si dhe për 
identifikimin e asistimin e fëmijëve të cënuar. Ky projekt bashkëfinancohet nga KVKTNj 
dhe Qendra Sociale “Murialdo”. 
 
 

Titulli i Projektit:  Ji i mbrojtur duke mësuar rreth trafikimit 
Zona e mbuluar: Dibra 
Kohëzgjatja:  1 shtator 2007 deri 31 gusht 2008 
OJQ:  Agritra Vizion 
 

Për disa vite tashmë, Agritra Vizion ka zhvilluar shtrirje të sukseshme tek gratë rurale të 
Dibrës, për t’i mundësuar ato të zhvillojnë kapacitetet për sigurimin e të ardhurave dhe 
për të forcuar njohuritë e tyre dhe vetëbesimin në fushat e marrëdhënieve familjare dhe 
të drejtat e gruas. Falë këtij granti të parë nga KVKTNj, Agritra Vizion do të përfshijë 
elementin e ri të rritjes së ndërgjegjësimit antitrafik në veprimtaritë e veta me fokus zonat 
rurale për vajzat dhe gratë e cënuara. Koordinatoret komunitare në komuna të 
përzgjedhura do të mbledhin gratë nga komunat e tyre për diskutim e mbështetje 
reciproke. Kontakti i tyre përmes Agritra Vizion do t’i mundësojë të krijojnë një rrjet 
udhëheqësesh gra, të cilat mund të bashkëpunojnë me aktorët vendorë për të punuar në 
reduktimin e trafikimit në komunitetet e tyre lokale.  Projekti bashkëfinancohet nga 
KVKTNj dhe Agritra Vizion. 

Titulli i Projektit:  Shërbimet e integruara për fëmijë parandalojnë dhe i mbrojnë ata nga 
trafikimi  
Zona e mbuluar: Pogradeci 
Kohëzgjatja:   1 korrik 2007 deri 31 maj 2008 
OJQ:   Gruaja Intelektuale Pogradecare 
 

Duke u bazuar në njohuritë dhe përvojën e fituar përmes projektit të tyre të financuar nga 
KVKTNj në  2005-06, GIP do ta zgjerojë asistencën e vet tek fëmijët e cënuar të bashkisë 
dhe komunave përreth Pogradecit. Duke e vënë theksin veçanërisht në asistimin e 
fëmijëve të rrugës, projekti do të ofrojë veprimatri eduluese e teatrale që i ndihmojnë të 
përmirësojnë sjelljet dhe qëndrimet e tyre ndaj vetes, shokëve të klasës, anëtarëve të 
familjes dhe shkollës. Projekti do të zbatohet në bashkëpunim të ngushtë me Njësinë për 
Mbrojtjen e Fëmijëve në Bashkinë e Pogradecit. Projekti bashkëfinancohet nga KVKTNj 
dhe Gruaja Intelektuale Pogradecare. 
 
 

Titulli i Projektit: Veprim kundër trafikimit njerëzor në Kuçovë 
Zona e mbuluar: Kuçovë 
Kohëzgjatja:   1 shtator 2007 deri 31 gusht 2008 
OJQ:   Gruaja me Fokus Zhvillimin 

 
Si partner i ri me programin KVKTNj, GFZH do të zgjerojë bazën mbi përvojën e 
programit të vet në ndërgjegjësim gjinor dhe formim aftësish për gra e vajza në Kuçovë 
dhe komunat pranë. Përmes ndërgjegjësimit në shkolla dhe grupeve të grave, djem, vjza 
dhe gra në zonën e Kuçovës do të fitojnë më tepër njohuri mbi dukurinë e trafikimit 
njerëzor dhe do të zbulojnë mënyra me të cilat mund të mbrojnë më mirë veten, familjet 
dhe miqtë e tyre. Trajnim formues dhe zhvillim i zotësive profesionale do të sigurohen për 
vajza e gra të cënuara.  
 

 
Titulli i Projektit:  Thuaji JO trafikimit  
Zonat e mbuluara: Shkodër, Pukë, Malësi e Madhe 
Kohëzgjatja:   1 gusht 2007 deri 30 prill 2008 
OJQ:   Gruaja në Zhvillim - Shkodër 

 
Ky grant i dytë nga KVKTNj do ta mundësojë GZhSh t’i zgjerojë me sukses 
ndërgjegjësimin dhe trainimin e trainuesve në komuna të reja rreth bashkive të Pukës, 
Shkodrës dhe Malësisë së Madhe. Projekti do të rrisë aftësinë e udhëheqësve dhe 
qytetarëve të këtyre komunave të varfra e të izoluara që ta ndalojnë trafikimin e fëmijëve 
dhe grave në komunitetet e tyre. Projkti bashkëfinancohet nga KVKTNj dhe Gruaja në 
Zhvillim. 

 
 
Titulli i Projektit: Zyra për Mbrojtjen e Vajzave dhe Grave, Bashkia Pukë.  
Zona e mbuluar: Pukë 
Kohëzgjatja:  1 shtator 2007 deri 31 gusht 2008 
NGO:  Në Dobi të Gruas Veriore Pukiane 
 

Falë fondeve të KVKTNj gjatë, “Gruaja Pukiane” bëri një shtrirje dhe asistencë 
parandaluese të sukseshme antitrafik për fëmijët dhe gratë në Pukë dhe komunat pranë. 
Ky grant i dytë i KVKTNj do ta mundësojë këtë OJQ të fillojë të bashkëpunojë me Zyrën e 
Shërbimeve Sociale të Bashkisë së Pukës, për të ngritur një Zyrë Bashkiake në Pukë për 
Mbrojtjen e Grave dhe Vajzave. Zyra do t’iu shërbejë grave dhe vajzave të cënuara 
përmes kontaktimit të drejtpërdrejtë dhe koordinimit të shërbimeve, si dhe të një linje 
telefonike për këshillim e ndërhyrje urgjente. Veprimtaritë ndërgjegjësuese në shkolla do 
të zgjerohen gjithashtu, duke e vënë theksin veçanërisht në trainimin e mësuesve në 

shkollat 9-vjeçare të qytetit të Pukës mbi mënyrën e përfshirjes së njohurive antitrafik në 
programin e tyre mësimor. Projekti bashkëfinancohet nga KVKTNj dhe Bashkia e Pukës.  

 


